Հիմնավորում
«ՀՀ կառավարության 1998 թվականի դեկտեմբերի 30-ի N864 որոշման մեջ փոփոխություններ և լրացում կատարելու մասին» ՀՀ կառավարության որոշման  նախագծի
1. Անհրաժեշտություն
             «ՀՀ կառավարության 1998 թվականի դեկտեմբերի 30-ի N864 որոշման մեջ փոփոխություններ և լրացում կատարելու մասին»  ՀՀ կառավարության որոշման նախագիծը մշակված է ՀՀ վարչապետի 07.04.2010թ. N 229-Ա որոշմամբ հաստատված «Մի շարք իրավական ակտերում փոփոխությունների և լրացումների կատարման ժամանակացույցի»  2-րդ կետին համապատասխան:
2. Ընթացիկ իրավիճակը և խնդիրները
          ՀՀ կառավարության  2010 թվականի հունվարի 29-ի N 71-Ն որոշմամբ հաստատվել է  Հայաuտանի Հանրապետության կենդանիների Կարմիր գիրքը, որով պայմանավորված անհրաժեշտություն է առաջացել համապատաuխան իրավական ակտերում, այդ թվում`  ՀՀ կառավարության 1998 թվականի դեկտեմբերի 30-ի N 864 որոշման մեջ, որով հաստատված են կենսառեսուրսների օգտագործման դրույքաչափերը, կատարել համապատասխան փոփոխություններ և լրացումներ: 

3. Տվյալ բնագավառում իրականացվող քաղաքականություն
          Կենսաբազմազանության պահպանումը Հայաստանի Հանրապետության  բնապահպանական քաղաքականության կարևորագույն ուղղություններից մեկն է` նպատակաուղղված բուսական և կենդանական աշխարhների պահպանությանը,     վերականգնվող   բնական  ռեսուրսների  վերարտադրության անհրաժեշտ ծավալների  և բնական հավասարակշռությունն ապահովող պայմանների ապահովմանը:
4. Կարգավորման նպատակը և բնույթը
          Որոշման նախագծով ՀՀ կառավարության 1998 թվականի դեկտեմբերի 30-ի N 864 որոշմամբ հաստատված դրույքաչափերի «III. Կենսապաշարների օգտագործման համար վճարի դրույքաչափերը» բաժնի 4-րդ կետից  հանվել են այն կենդանիների տեսակները, որոնք ներկայումս ներառվել են ՀՀ կենդանիների Կարմիր գիրքում :

      Բաժինը լրացվել է  նոր` 4.1 կետով, որով սահմանվել են ՀՀ կենդանիների Կարմիր գրքում գրանցված վայրի կենդանիների տեսակների արհեստական և բնական պայմաններում դրանց վերարտադրության նպատակներով օգտագործման (հայթայթման) համար բնօգտագործման վճարի դրույքաչափեր:

5. Նախագծի մշակման գործընթացում ներգրավված ինստիտուտները
       Նախագծի մշակման գործընթացում ՀՀ բնապահպանության նախարարության աշխատակազմը համագործակցել է ՀՀ ԳԱԱ Կենդանաբանության և հիդրոէկոլոգիայի գիտական կենտրոնի հետ:

6. Ակնկալվող արդյունքը
Որոշման նախագծի ընդունմամբ  կկանոնակարգվեն  ՀՀ կենդանիների Կարմիր գրքում գրանցված վայրի կենդանիների տեսակների արհեստական և բնական պայմաններում դրանց վերարտադրության նպատակներով օգտագործման (հայթայթման) համար բնօգտագործման վճարի հաշվարկման և վճարման իրավահարաբերություններ:

ՀՀ բնապահպանության նախարար                    Արևամ Հարությունյան
ՏԵՂԵԿԱՆՔ
«ՀՀ կառավարության 1998 թվականի դեկտեմբերի 30-ի N864 որոշման մեջ փոփոխություններ և լրացում կատարելու մասին» ՀՀ կառավարության որոշման  նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազման մասին
ՀՀ կառավարության վերը նշված որոշման նախագծի ընդունումը ՀՀ 2011 թվականի պետական բյուջեի եկամուտների և ծախսերի փոփոխություն չի առաջացնում:

ՏԵՂԵԿԱՆՔ
«ՀՀ կառավարության 1998 թվականի դեկտեմբերի 30-ի N864 որոշման մեջ փոփոխություններ և լրացում կատարելու մասին»  ՀՀ կառավարության որոշման   նախագծի ընդունման կապակցությամբ իրավական դաշտի վրա ազդեցության վերաբերյալ
	                                   Իրավական դաշտի վրա ազդեցությունը

	1
	Այլ իրավական ակտերում փոփոխությունների և/կամ լրացումների անհրաժեշտությունը
	ՀՀ կառավարության վերը նշված որոշման ընդունումն այլ իրավական ակտերում փոփոխութ​յուն​ների կամ լրացումներ կատարելու անհրաժեշտություն չի առաջացնում:

	2
	Միջազգային պայմանագրերով ստան-ձնած պարտավորություն-ների հետ համապատաս-խանությունը
	


Տ Ե Ղ Ե Կ Ա Ն Ք

«ՀՀ կառավարության 1998 թվականի դեկտեմբերի 30-ի N864 որոշման մեջ փոփոխություններ և լրացում կատարելու մասին»  ՀՀ կառավարության որոշման   նախագծի նախագծմանը և քննարկմանը հանրության մասնակցության մասին
	                                   Տեղեկանք հանրության մասնակցության մասին

	1
	Հանրությանը նախագծի վերաբերյալ իրազեկումը
	Նախագիծը տեղադրված է եղել ՀՀ բնապահպանության նախարարության պաշտոնական  WWW.mnp.am կայքում:

	2
	Հանրության մասնակցությունը նախագծմանը և/կամ քննարկումներին
	    Նախագիծը համաձայնեցվել է Հայաստանի որսորդների և ձկնորսների միավորում հասարակական կազմակերպության հետ

	3
	Հանրության մասնակցության արդյունքները
	Հայաստանի որսորդների և ձկնորսների միավորում հասարակական կազմակերպության բոլոր  դիտողությունները հաշվի են առնվել:


